
En gir tras il parc da la Villa Argentina. Cun Hélène Catherine Mayer,  

Chido Tashayawedu e Buccellati Noriyuki (students da l’Accademia di Architettura).

Mendrisio e il quartier enturn la Villa Argentina 

In dals puncts caracteristics da Mendrisio è il quartier enturn 
la Villa Argentina, in’oasa verda cun ina ritga istorgia ed il 
medem mument in lieu da scuntrada internaziunal. Construida en in 
stil colonial dad emigrants returnads da l’Argentina, dat la villa 
perditga da quest passà d’emigraziun. En quest quartier sa chatta oz 
er la sedia da l’Accademia di Architettura, ina instituziun da scola 
auta. Sias docentas e ses docents sco er las studentas ed ils students 
derivan da tschintg continents e procuran per excellenza, innovaziun 
e vitalitad culturala. Il parc da duas hectaras che circumdescha la 
villa, vegn bainbaud surdà cumplettamain a l’instituziun purtadra 
communala. Quest pass correspunda al giavisch da la citad sco er da 
sias abitantas e ses abitants e vegn fatg cun entusiassem. Planisada 
è in’utilisaziun da l’areal per intents puramain publics. Per quai 
vegnan mess a disposiziun meds finanzials voluminus il proxim temp. 
Nus sperain che quest maletg sco perditga da la convivenza da 
realitads multifaras e singularas As servia, signur Ignazio Cassis, 
sco bun segn per Vossa rolla naziunala ed internaziunala impurtanta e 
preziusa.

Vischnanca da Mendrisio

Mendrisio


